
TOLOSALDEKO KOMUNIKAZIO TALDEA, SM-KO KIDEAK: 

Tolosaldeko gizarte eragileak

TOLOSALDEKO ATARIA DIRUZ LAGUNTZEN DUTEN ERAKUNDEAK:
Udalak:Abaltzisketa, Aduna, Alegia, Alkiza, Albiztur, Altzo, Amezketa, 
Anoeta, Asteasu, Baliarrain, Belauntza, Berastegi, Berrobi, Bidania-Goiatz, 
Elduain, Gaztelu, Hernialde, Ibarra, Ikaztegieta, Irura, Larraul, Leaburu-Txarama,
Lizartza,  Orendain, Orexa, Tolosa, Amasa-Villabona eta Zizurkil

ATARIAk ez du 
bere gain hartzen
aldizkarian 
adierazitako 
esanen eta iritzien 
erantzukizunik.

K aixo Ibrahima, zer moduz zaude? Ez zaitut
ezagutzen, baina zure kontatzeko gaitasun
ederrari eta Amets Arzallusen idazteko tre-
beziari esker, jakin dut zure istorioaren be-
rri. Eta istorioa bukatu bezain pronto, sen-
titu dut zu besarkatzeko gogoa, gaur egun

zer moduz zauden jakiteko grina, Euskal Herriak nola
hartu zaituen jakiteko jakin-mina. Azken urteetan senti-
tu ez dituzun babesa eta maitasuna jasotzen ari ote zaren
jakiteko nahia.
Ez dakit zuetako denok ote dakizuen

nortaz ari naizen; bai, Amets Arzallusen
Miñan liburuko protagonista da Ibrahima.
25 urte ditu gaur egun, eta duela hiru urte
irten zen Gineatik. Ez zuen Europara etor-
tzeko asmorik, gustura bizi zen bertan,
bere familiarengandik gertu; Miñan, anaia
txikia, desagertu zela esan zion amak, or-
dea, eta bere pistari jarraituz abiatu zen
Afrikako kontinentean gora. Bidean mota
guztietako izugarrikeriak jasan zituen,
imajinatzea eta irenstea ere zail direnak,
eta gainera, eskerrak eman behar, beste
milaka eta milaka pertsona bezala Mediterraneo itsasoan
ito ez delako. A ze paradisua Europakoa!

Aitortu behar dut liburu hori irakurri nuenez

geroztik, Ibrahimaren irudia datorkidala burura migra-
tzaileak kalean ikusten ditudanean, beraiei buruzko hi-
tzaldiak entzuten ditudanean, edo telebistan ontzien
erreskateen zein hondoratzeen irudiak ikusten ditudane-
an. Eta pentsatzen dut horietako bakoitzak zein istorio
gogorra izango duen bizkar gainean; zein izugarrikeria ja-
san ote duen hona etortzeko; zein min izango duen barre-
nean iltzatuta. 

Horretaz kontziente izatea ez dela gutxi esango
du baten batek; gero eta mezu arrazista eta
faxista gehiago zabaltzen ari den une ho-
netan, garrantzitsua dela migratzaileen
aurkako diskurtsoei aurre egiteko argudio-
ak izateak. Izan ere, EAEko biztanleen %52
soilik lan kontratua dutenei sartzen uztea-
ren alde dago. Ez diot nik; Immigrazioaren
Euskal Behatokiak aurkeztutako txosten
batek baizik. %52k. Erdiak baino gehiagok. 

Nola lortuko ote dute, ordea, lan kon-
tratu bat lan egiteko baimenik gabe? Eta
kontraturik gabe nola eskuratu lan egiteko
baimena? Amaierarik ez duen zirkulu etsi-
garria, ankerra eta krudela. Baina, aizue,

imajinatzen duzue gutako bakoitzak legeak ezartzen di-
tuen oztopoei ez ikusiarena egin eta desobeditzea? Gure
etxeetan migratzaile bat erroldatzea? Eta lan kontratu bat
eskaintzea? 

Luzatu diezaiogun lagunari eskua zurrunbilo-
tik atera dadin eta ireki diezaiogun bila dabilen bizitzara-
ko atea. Desobedientzia giza eskubideen obedientzia
praktikan jartzeko. Zer du horrek baino balio handiago-
rik? 

ANE URKOLA
KAZETARIA

Eta desobedituko bagenu?

Imajinatzen duzue gutako bakoitzak
legeak ezartzen dituen oztopoei ez

ikusiarena egin eta desobeditzea? Gure
etxeetan migratzaile bat erroldatzea?

Azaleko irudia: 
Ibai Luque

URTEKO HARPIDETZA KUOTA: 80 €

Urteko azken izerdi tantak

Itzea Urkizu Arsuaga

Mendira igo edo San Silvestre las-
terketa batean parte hartu; edo,

zergatik ez, biak uztartu. Erritualez eta
ohituraz betea da urteko azken eguna,
eta hamarkada berriaren atariko urteza-
har eguna ez da gutxiagorako izango.
Tolosaldean, bost kros izango dituzte
eskura korrika zaleek, Alegian, Beraste-
gin, Ibarran, Tolosan eta Villabona-Zi-
zurkilen.
Tolosako Elkartasun Krosa joan den

astean aurkeztu zuten, udaletxeko ple-
no aretoan, eta aurtengoak izango du
hunkidura kutsu bat: Ibon Gonzalez ko-
rrikalari zendu berriaren senideak
omenduko dituzte. Samaniego eta Ori-
xe ikastetxeetako antolatzaileek, kirola-
ri nabarmen bat saritzeko ohitura dute,
lasterketaren aitzakian, eta aurten ome-
naldia egitea erabaki dute.
Urtea kirolaz, laguntasunaz eta elkar-

tasunez amaitzera deitu dituzte, beraz,
tolosarrak, eta horretarako dortsalak es-
kuragarri daude, jada, Shanti kirolak

2019ari korrika esango diote
agur, eskualdeko milaka
herritarrek; bost lasterketa
izango dira, guztira

dendan: helduek 8 euro ordaindu be-
harko dute, kadeteek 5 euro eta haurrek
doan egingo dute korri. Egunean ber-
tan, berriz, helduek eta kadeteek 12 euro
ordaindu beharko dute lasterketarako
zenbakia. Guztira 950 dortsal jarri dituz-
te salgai, eta «azken momenturako ez
uztea» gomendatu diete korrikalariei. 
Lasterketa 15:30ean hasiko da, eta ka-

deteen kategoriarena izango da 2019ko
elkartasun kroseko berrikuntza, herrita-
rren eskaerei erantzunez antolatu bai-
tute; helduekin batera irtengo dira. Hel-
duena 5 kilometroko ibilbidea izango da
Urteroko moduan, Samaniegok eta

Orixek Bibliomula proiektua garatzera
bideratuko dute krosean jasotakoa. «Co-
cuyo eta Campoalegre herrixkak men-
dian daude, hiritik oso urrun, eta man-
doekin helarazten dituzte liburuak, ber-
tara. Alfabetazioa lantzeko proiektua da
Bibliomula, eta ahots gorako irakurketa
sustatzen dute, komunitate osoan alda-
ketak eragiteko».
2019ko Elkartasun Kroseko trofeoak

Orixe institutuko eta Tolosaldea Lanbi-
de Heziketa Institutuko ikasleek egin di-
tuzte, estreinakoz, eta aurrerantzean
horiek erabiliko dituzte. Urteroko zoz-
ketez gain, mozorrorik onenak ere izan-
go du saria. 

Aiztondon, zenbaki biribila
Zunbeltz eta Urkamendi elkarteek
XXXV. Urte Zahar krosa izango dute
aurtengoa, Villabona eta Zizurkil zehar-
katuz, urtezahar arratsaldez. 
Sei kategoria banatu dituzte –benja-

minak, alebinak, infantilak, kadeteak,
jubenilak, proba nagusia eta beterano-
ak–, eta 6,5 kilometroko ibilbide nagu-
sia osatu beharko dute, jubenilek, kate-
goria orokorreko korrikalariek eta bete-
ranoek, 16:30ean hasita. Lehenengoak,
berriz, benjaminak izango dira,
16:00etan hasita, eta jarraian irtengo
dira hurrengoak. 
Doako izen ematea goiz horretan ber-

tan egin ahal izango da, Zunbeltz elkar-
tean, 11:00etatik aurrera; bestela,
www.herrikrosa.eus atarian ere egin
daiteke. 

Bost kilometro, ibartarrek
Hauspoa elkarteak antolatuko du Urte
Zahar krosa, eta 16 urtetik gorakoek bost
kilometroko ibilbidea osatuko dute, bi
itzulitan. Dena den, LHko 1. mailatik au-
rrerako gaztetxoek ere izango dute ibil-
bidetxoa egiteko aukera.  
16:00etan hasiko dira lehenak, eta he-

rriko plazaren eta Azkue auzoaren arte-
an osatuko dituzte, dagozkien ibilbide-

Tolosako pleno aretoan aurkeztu zuten, beste behin, Tolosako Elkartasun krosa; izen ematea zabalik da. ITZEA URKIZU

TOLOSALDEA
KIROLA

www.ataria.eus . 107.6 fm
2019ko abenduaren 20a

Gabonetako
azoka bereziak
hartuko du,
bihar, Tolosa

Larunbateroko postuez gain,
beste 80 izango dira, eta
animaliak, jakiak eta musika
ere izango da kalean

Erredakzioa

Zaila da Tolosako azoka berezien
artean kuttun bat aukeratzea, bai-

na, zalantzarik ez da, Gabon jaien ata-
rikoak baduela zerbait berezia. Izan
ere, jaia ez da postuetako produktue-
tara mugatzen, eta abereak nahiz arti-
sauak ikusteko aukera ere eskaintzen
du urteko azken hitzordu bereziak.
Bada, bihar izango da horretarako au-
kera, 09:00etatik 14:00etara bitarte,
Tolosako erdigune osoan. 
Zerkausian, Berdura plazan eta

Euskal Herria plazan larunbateroko
ekoizleak jarriko dira eta, horiez gain,
bestelako 80 postuk ere parte hartuko
dute azokan. Trianguloa plazan, esa-
terako, askotariko elikagaiak, herriko
zenbait dendari eta janari postuak
izango dira. San Frantzisko artisauek
hartuko dute, eta Alondegia plazak
erakarriko ditu begirada gehien, ani-
malia bizidunak izango baitira bertan,
ikusgai. 

Azoka bai, giroa ere bai
Urteroko moduan, erraldoi, buruhan-
di eta dultzaineroak irtengo dira,
11:00etan, Gernikako Arbolatik. Ordu
berean, udalak konponta banatuko
die azokako ekoizleei. 

107.6 fm . www.ataria.eus 
2019ko abenduaren 20a

TOLOSALDEA
GIZARTEA

ak. Helduak, berriz, 16:30ean hasiko
dira plazan, eta Zaldune plazan biribil-
duko dute korri saioa.  
Izen ematea bezperan egin ahal izan-

go da, Goxobin, edo, bestela, egunean
bertan, 15:00etatik 16:15era bitarte. In-
formazioa zabaltzeko Instagram kontua
zabaldu dute (@Ibarrako_krosa). 

Denak irabazle Alegian
Egindako esaldia da, parte hartzaile
guztiek irabazten dutela dioena. Aur-
ten, ordea, Alegian esalditik ekintzara
pasatu nahi izan dute, urtezahar arra-
tsaldean. Hitzorduari izaera lehiakorra
kendu nahi izan dio antolakuntzak, eta
ez dute sailkapenari lotutako saririk ba-
natuko. 
X. San Silvestre lasterketa izango dute

aurtengoa, eta kultur etxeko izen ema-
teak joan den asteazkenean itxi zituzten
Alegian. Egunean bertan, ordea,
14:30etik 15:30era bitarte, izena emate-
ko aukera izango da, kultur etxean; 12
urtetik gorako guztiek 6 euro ordaindu
beharko dute. Dortsalekin bildutako di-
rua Zaporeak Gobernuz Kanpoko Era-
kundera bideratuko dute aurten, Gre-
ziako errefuxiatuei otorduak prestatzen
dituen elkarteari. 

Berastegin, urdaiazpiko bila
Lasterketa berantiarrena izango da be-
rastegiarrena, eta 18:00etan izango dute
hitzordua. 
2013tik 2012ra bitarte jaiotakoek 5

euro ordaindu beharko dute dortsala,
aurretik, eta 7 euro irteeran. 2006tik au-
rrera jaiotakoek, berriz, 6 eta 8 euro or-
daindu beharko dute, hurrenez huren;
izena emateko azken eguna abendua-
ren 30a izango da. Lasterketa amaieran
errekorrak puskatzen dituzten korrika-
lariek urdaiazpiko bana jasoko dute
sari. 

Jaiotza lehiaketako izen
ematea zabalik
Tolosa.Datorren urtarrilaren 3ra
bitarte eman ahal izango da izena,
kultur etxean, goizez; errege desfi-
learen egunean ez dute jaiotza be-
rririk onartuko. Izena emanda, ur-
tarrilaren 2tik 4ra bitarte jaiotzak
utzi beharko dira Aranburu jaure-
gian, 17:30etik 20:30era bitarte.
Bertan eta desfilearen egunean
ikusi ahal izango dira. Lehen, biga-
rren eta hirugarren postuek 40, 30
eta 20 euroko opari txartelak jaso-
ko dituzte, kide banarentzat.

Udatek ordutegi berezia
izango du Gabonetan
Tolosa.Abenduaren 26an eta ur-
tarrilaren 2an ordutegi berezia
izango du Tolosako Udate herrita-
rren arreta zerbitzuak, eta
07:15etik 16:00etara bitarte zabalik
izango da. Gainerakoan –aben-
duak 23, 27 eta 30, eta urtarrilak 3–,
07:15etik 14:15era bitarte izango da
zabalik. Egun horietan, udal bule-
goek ohiko ordutegia izango dute.

Haurren zinema bonoak
bihar goizean salgai
Tolosa.Datorren igandean hasi
eta urtarrilaren 19ra bitarteko hau-
rren zinema saioez gozatzeko, To-
losako Udalak haurren zinema bo-
noa jarri du eskuragarri. Bihar goi-
zean zabalduko dute, horretarako,
Leidor aretoko leihatila, 11:00eta-
tik 13:00era bitarte. Bonoak 8 euro-
ko prezioa izango du, eta zazpi film
ikusteko aukera eskainiko du txar-
telak. Lehena igandean izango da:
Mr. Link: Jatorri galdua. 

GUTUNAK

Legarretako zubiaren
obrak direla eta

Gipuzkoako Foru Aldundiak egin-
dako Legarretako (SACEM-eko)

zubiaren obrak amaitzear dauden ho-
netan, oso kritikoak gara lortutako
emaitzarekin. 
Zubia zabaltzeko 500.000 eurotik

gorako inbertsioa egin eta gero, trafi-
koari edo ibilgailuen mugikortasunari
dagokionez, aurreko egoera hobetu
beharrean, egoera okertu egin dela
pentsatzen dugu. Ulertezina iruditzen
zaigu zubi hori zeharkatzen duen erre-
pidea bi norabidetakoa izanik, zubia
zabaldu ondoren bi auto aldi berean
pasatzea ezinezkoa izatea. Argi dago

zubi horrek oinezkoentzako espaloi
bat beharrezkoa zuela eta dudarik
gabe horretan hobetu egin da, baina
zubia zabaltzen hasita, ez al zen posi-
ble bi beharrak (bi norabidetako erre-
pidea eta espaloia) uztartzea? Tamai-
nako inbertsioa egin ondoren, tamal-
garria da helburu hori lortu ez izana.
EH Bildutik argi utzi nahi dugu

egungo udal gobernua osatu zenera-
ko, obra hau onartua, esleitua eta mar-
txan zegoela eta EH Bilduko udal go-
bernuari ondorioz ezinezkoa izan
zaiola proiektuan inolako aldaketarik
txertatzea. Aurreko udal gobernuak
ordea, denbora izan zuen proiektua
aztertzeko eta zuzenketak planteatze-
ko, baina ez zuen ezertxo ere egin
proiektua hobetzeko eta gure herria-

ren interesak defendatzeko. Hori bai,
PNVk udal hauteskundeetako kanpai-
naren erdian obraren ardura bere udal
gobernuarena balitz bezala saldu nahi
izan zuten, obra beraiengatik hasi zela
harro aldarrikatuz.
Amaitzeko, Legarretako zubiaren

egungo egoera kontutan hartuz gure
udal gobernuak irtenbideak bilatzeko
fase bat zabalduko du, udaltzaingoa-
ren eta hirigintza saileko teknikarien
parte hartzearekin. Izan ere, zubiaren
egitura berriak zirkulazio arazoak sor-
tuko dituela aurreikusten dugu, eta
arazo horiei aurre egin beharrean aur-
kituko gara. 
2015-2019ko PNVren udal gober-

nuaren beste herentzia ustel bat.
Amasa-Villabonako EH Bildu

24 autobus berri iragarri dituzte
Lurraldebus zerbitzurako 

Asier Imaz

Rafaela Romero Mugikortasun di-
putatuak egin zuen iragarpena

atzo: Buruntzaldeako eta Tolosaldeko
autobus zerbitzuak 24 ibilgailu berri
izango ditu. Horrez gain, hainbat neu-
rri proposatu zituen diputatuak: abia-
dura neurtzeko takografoa jartzea auto-
busei; errefortzuak gehitzea autobus
barruan eta Lurraldebusen mantenu-
rako eraikinetan kontrol gehiago egi-
tea. Autobusen mantenuaren kontrola
Eusko Jaurlaritzaren eskumena dela ja-
kinarazi zuen. Bestalde, zerbitzuaren
esleipena martxan dagoela iragarri eta
«hilabete gutxitan» gauzatuko denaren
esperantza azaldu zuen Romerok. 
Erabaki hauek hartzeko garaian,

urriaren 29ko istripuak eragina izan
duela onartu zuen diputatuak, «nahiz
eta bestela ere hartu beharreko neu-
rriak izan». Zehaztu zuenez, neurri ho-
rietako batzuk ez ditu legeak eskatzen,
takografoa jartzearena edo errefortzue-
nak, adibidez. Hala eta guztiz ere, se-
gurtasuna hobetze aldera egokitzat jo
zituen.

Urriaren 29ko istripuaz hitz
egin zuten herenegun GFAn; 16
urteko tolosarra Mugikortasun
batzordea jarraitzen izan zen

Urriaren 29ko istripua 
Tolosatik Donostiarako N-1 errepidean,
Andoainen, Lurraldebus autobuseko
atzeko ateko leihotik 16 urteko neska to-
losar bat airean atera zen. Zauri larriak
izan arren, beste autoengandik ihes egi-
tea lortu zuen. Atzo, tolosarra eta bere
senideak foru aldundiaren Mugikorta-
sun batzordean izan ziren. Rafaela Ro-
mero diputatuaren eta beste hainbat
hautetsiren elkartasun eta babes me-
zuak jaso zituzten bertan. 
Elkarrekin Gipuzkoako Arantxa

Gonzalezek eraman zuen gaia batzor-
dera. Honen galderei Romero diputa-
tuak erantzun zien. Gonzalezek auto-
bus zerbitzu publikoaren segurtasuna-
ren inguruan galdetu zuen. Romerok,
ikerketa oraindik guztiz amaitu gabe
dagoela gogoratu zuen; «epai bidea
oraindik zabalik dago, baita polizia

ikerketa ere. Hala eta guztiz ere, Er-
tzaintzaren diligentziak azaroaren
25ean jaso genituen, eta hor, ikerketan
ibili diren ertzainen balorazioak eta ai-
pamenak daude». 
Balorazio eta aipamen horiek oinarri

hartuta hitz egin zuen herenegun Rafa-
ela Romerok, ondorengoak adierazte-
ko. Alde batetik, 80 kilometro orduko
eremuan, urriaren 29an, autobusa 86
kilometro orduko abiaduran zihoala.
Bestetik, «diligentzien arabera, horrek
istripuan ez zuela eraginik izan», azal-
du zuen. Istripuaren arrazoia mante-
nuaren gabezian kokatu zuen diputa-
tuak. Zerbitzuaren kontzesioa duen
TSST enpresaren arabera, kristala 15 hi-
labete lehenago jarritakoa zen eta ho-
mologaturik zegoen, diputatuaren hi-
tzetan. Autobusak, gainera, IAT Ibilgai-
luaren Azterketa Teknikoa urriaren

Enplegu bermea eskatu
dute Siemens-Gamesan

Erredakzioa

S iemens-Gamesan lan egiten du-
ten Asteasuko 213 beharginek

ziurgabetasun handia bizi dute. En-
presa batzordeari «izugarri» kezka-
tzen dio enpresak maila orokorrean
bizi duen egoera: «Akziodun taldeen
arteko gatazkak, enpresaren etenga-
beko berregituraketak, beste herrialde
batzuetan gauza bera ekoizten duten
enpresen erosketak, dozenaka kalera-
tze, deslokalizazioak...». Horregatik,
enplegu-bermea eskatzen dute. Plan-
tilaren %100 ari da bi orduko lanuzte-
ak egiten aste honetan. 
2018. urte amaieran iraungi zen As-

teasuko Siemens-Gamesaren lan hi-
tzarmena eta urte hasieran hitzarmen
berria negoziatzen hasi zen enpresa
batzordea. «Langileen gehiengoaren-
tzat punturik garrantzitsuena enplegu
berme bat adostea zen». Enpresak en-
plegu bermeari buruzko proposamen
bat egiteari uko egin ondoren, langile-
ek batzarrean onartu zuten enpresa
batzordeak sustatutako mobilizazioei
eta lanuzteei ekitea. Enpresa batzor-
dean, LAB sindikatuak zazpi delegatu
ditu eta bi delegatu independente
dira.

Asteasun aritzen diren 213
langileek bi orduko lanuzteak
egingo dituzte aste honetan,
enplegu bermearen defentsan

«Gure fabrikaren kasu zehatzean,
gure hiru lankideri kontratua berritze-
ari utzi diote, ziurtzat jotzen ziren in-
bertsioak erori dira eta erabaki estrate-
gikoak zalantzagarriak baino gehiago
dira». Asteasuko lantegian «lasai» lan
egiten jarraitzeko aukera emango dien
enplegu bermea eskatzen dute langi-
leek, «izan ere, arrazoi ugari daude
plantila segurtasunik gabe sentitzeko
eta etorkizunari kezkaz begiratzeko».

Mobilizazioak aste honetan
Negoziatzen hamar hilabete baino
gehiago eman ondoren, enplegua ber-
matzeko konpromisoa idatziz hartzea
ezinbestekotzat jo dute langileek eta
horretarako hasi dituzte lanuzteak
aste honetan. Jakinarazi dutenez, en-
presak beste lantegi batzuetan eskaini
duena baino txikiagoa ez den enplegu
bermea aurkeztu arte jarraituko dute
protestekin. Langile guztiek bat egin
dute mobilizazioekin. LAB sindika-
tuak banatutako oharrean aipatzen
duenez, «arrakasta honek indartu egin
du langileen enplegua bermatu eta
etorkizunean Asteasun lan egiteko
duten konpromisoa».
Aste honetan egingo dituzte lanuz-

teak Siemens-Gamesan. Enpresak en-
presa berme hori ziurtatzen ez badu,
oporren ondoren lanuzteak eta mobi-
lizazioak gogortzea proposatuko dute-
la jakinarazi du LAB sindikatuak bere
oharrean. 

23an pasa zuela onartu zuen diputa-
tuak, hau da, istripua baino sei egun le-
henago. Ibilgailuak errefortzu falta zue-
la esan zuen Romerok batetik, ondoren
horiek legez beharrezkoak ez direla
onartzeko; «nahiz eta segurtasuna ho-
betzeko berme izango liratekeen». Alde
batetik, istripuaren ondoren TSST en-
presak diputazioari inongo berririk ez
ziola eman azaldu zuen Romerok, lege-
diak eskatzen duen bezala. Horregatik,
zerbitzuaren kontzesioa duen TSST en-
presari espediente informatiboa zabal-
du zitzaiola gogoratu zuen. Bestetik, es-
pediente hori itxita dagoela onartu
zuen atzo, horren inguruko berri gehia-
go eman gabe.  

Frankoren garaiko esleipena
Romerok azaldu zuenez, Tolosa-Burun-
tzaldea-Donostia lotzen dituen autobus
zerbitzu publikoaren esleipena 1973. ur-
tean egin zen, «frankismoaren garaian».
Areizaga, Garayar eta TSST enpresen
esku geratu zen. Ordutik, ez da beste es-
leipenik egin. Saiakerak bai, ordea, Ro-
meroren esanetan, 2011-2015 bitartean
lau saiakera egin ziren, baina ez ziren
aurrera atera. 2013an, esleipenaren lu-
zapena bakarrik sinatu zen, eta 2018an,
zerbitzua esleitzeko beste saiakera bat
egin zen. Diputatuak jakinarazi zuenez,
«azkenean, atzo (asteartea) sinatu ge-
nuen tramiteak exekutatzeko ordena
eta espero dugu hilabete gutxitan zerbi-
tzua esleitzea. Horrekin batera etorriko
dira 24 ibilgailu berriak. Esan behar da,
bestela ere, hamar urtez behin berritzen
direla zerbitzua ematen duten ibilgai-
luak. Gainera, horietako batek azterke-
taren bat ez baldin badu gainditzen, le-
henago aldatzen da».

Irristalarien
ikuskizun aparta
Usabal kiroldegian  

Imanol Garcia Landa  Tolosa

Ikusgarritasuna nabarmendu zuten
atzo Usabal kiroldegian, V. Irrista-

ka Indoor Sariaren antolatzaileek, txa-
pelketa aurkezterakoan. Tolosaldeko
Irristaka elkarteak antolatzen du, eta
bertako kideez gain, Joxe Mari Villa-
nueva Tolosako Udaleko Kirol zinego-
tzia izan zen bertan. Igande honetan
hartuko du Usabal kiroldegiak lehia-
keta, 10:00etan hasita.
Sariak egutegian bere tartea egitea

lortu duela azaldu zuten Irristaka tal-
dekoek: «Hasieran talde gutxiago eto-
rri arren, dagoeneko sendotzen doa
parte hartzea, eta nahiko finkoa da, eta
aldi berean, pixkana maila igotzen
joan da». Bi mailetan banatzen dute
txapelketa: 15 urte artekoak eta adin
horretatik gorakoak, emakumezkoe-
tan zein gizonezkoetan. «Aipatu pati-
najea lasterketa askotan nahiko pare-
kidea dela», azaldu zuten Irristakako-
ek, eta igandean 36 emakumezkok eta

V. Irristaka Indoor Saria izango
da jokoan, igande honetan,
Usabal kiroldegian; 10:00etan
hasiko da txapelketa

37 gizonezkok parte hartuko dutela
azaldu zuten, bi mailak kontuan har-
tuta. Gipuzkoatik 23 parte hartzaile
izango dira, Arabatik 11, Bizkaitik 5 eta
Nafarroatik 34. Guztira 11 elkartetako
irristalariek parte hartuko dute, horie-
tatik 6 nafarrak. 
Maila ezberdinetako irristalariak

izango direla esan zuten antolatzaile-
ek: «Parte hartuko dute 30 urtetik gora
hasi direnak patinajean, eta beste ba-
tzuk tartean Espainiako selekzioan
hanka bat dutenak gaur egun, Beho-
biako irabazlea, iazko Indoorreko ira-
bazleak gizonezkoetan zein emaku-
mezkoetan... Hau da, txikitatik pati-
natu dutenak. Orokorrean, eta batez
ere, finaletan, ikuskizuna izango da». 
Bi lehia mota izango dira: banaka-

koa eta erreleboka egingo den taldeka-
koa. «Oso lasterketa motzak izango
dira, kontaktu handikoak, eta abiadu-
ra handian ariko dira irristalariak»,
esan zuten antolatzaileek. Goiz osoan
zehar egingo dira kanporaketak, be-
raz, formatua entretenigarria izango
dela azaldu zuten. 
Aurrera begira, Irristaka taldetik ere

eskaria egin zuten entrenatzeko pista
izateko, eta modu horretan taldekide-
en maila gehiago hobetzeko. 

Kirolak
XX. Paco Sanchez Saria,
bihar Usabalgo igerilekuan  
Tolosa.Tolosaldea IKT taldeak
antolatuta, bihar, 15:30ean hasita,
XX. Paco Sanchez Saria egingo da
Usabalgo igerilekuan. «Urtero le-
gez badator gure igeriketa eskole-
tako haurrek ilusioz prestatutako
igeriketa festa», azaldu dute Tolo-
saldea IKTkoek. Taldeko 100 igeri-
lari inguruz gain Lasarteko Burun-
tzaldea, Hernani, Donostiako For-
tuna eta Easo eta Zarauzko
eskoletako igerilari gazteenak
izango dira protagonista. Benjami-
nek estiloa aukeratuz froga batean
parte hartu ahal izango dute eta
alebinek berriz bi froga aukeratu
eta igeri egin beharko dute.

Tolosa CF Aurrerakoen
txapelak eta finalak
Tolosa.Tolosa CF Aurrerako pilo-
tariek txapelak jantzi dituzte au-
rreko asteburuan. Elizondoko txa-
pelketan, U. Amianok eta M. Iztue-
tak lortu zuten. Sopelako
txapelketan, U. Amundarainek eta
A. Elolak jantzi zuten. Asteburu
honetan ere finalak izango dituzte
klubeko pilotariek. Igandean Iñaki
Elolak Bankoa Credite Agricole
(DV) Pilota Txapelketaren finala
jokatuko du Zarautzen, nagusien
mailan. Uriondo bikote duela Zu-
bizarreta-Marizkurrena izango di-
tuzte aurkari. Beste finala, Gipuz-
koa Eskuz Binakako 2. mailakoa,
gaur jokatuko dute Iraeta-Aramen-
di bikoak, 19:30ean Donostiako
Loiola auzoan, Alde Zaharra klu-
beko Zapirain-Sorondoren aurka. 

Zazpigarrena, Migel
Soroaren oroimenezkoan 
Tolosa.Migel Soroa Oroimenez-
koaren Ogi Berri Txapelketan zaz-
pigarren jardunaldia jokatuko da
bihar, 16:30etik aurrera, Beotibar
pilotalekuan. Jubeniletan, Horma-
etxe-Sudupe eta Olaizola-Gorro-
txategi ariko dira nor baino nor;
etorkizunetan, Nazabal-Uranga
eta Yaniz-Santamaria ariko dira;
eta nagusietan, Labaka-Telletxea
eta Urbieta-Gaskue.

V. Irristaka Indoor Sariaren aurkezpena egin zuten, atzo, Usabal kiroldegian. I.G.L.

Asteburuan 
bi erronka

O raingo honetan bi erron-
ka, larunbata izanik goi-
zean goiz jaiki beharra
nahikoa ez eta San Pedro-

tarrak zain geneuzkan partida jo-
katzeko gogoz Tolosako Uzturpe
frontoian. Orixeko nesken artean
multak jasotzeko erraztasuna beti-
danik izan dugun arren, nik uste
larunbat honetan marka guztiak
hautsi genituela, talde erdia baino
gehiago berandu. Zer esango dut
nik, 08:15ean geratu ginen beroke-
ta batzuk egiteko eta zortzietan
oraindik patata tortilla egiten nen-
bilen, Orixeko neskak partida joka-
tu ondoren bapo jateko. Patata tor-
tillaren emaitza ez dut argitaratu-
ko, bakarrik gauza bat, eskerrak
Gari.

Larunbata goizeko bederatziak
San Pedroko nesken aurka hasi ge-

nuen partida,
esan beharra dago
talde bikaina egin
dutela, aurkari fi-
nak! Aurreneko
zatian urduritasu-
na nabari zen, jo-
katzeko gogotsu
geunden eta
nahiko ondo hasi
ginen defentsan,
nahiz eta minu-

tuak aurrera, geroz eta gehiago
kosta zitzaigun indartsu manten-
tzea. 

Gure ohiko atezainak ezin izan
zuen partida jokatu baina ordezko
bikaina aukeratu genuen, bai hori-
xe, jokalari moduan aritzen den
arren, argi erakutsi zuen atezain
izateko behar den kemena. Beste
baterako badakigu!

Nahiko burumakur amaitu ge-
nuen lehia, bigarren zatian nabari
zen gure artean animo baxuak eta
gogo falta, baina ez zuen luzaro
iraun tristurak, dutxa goxo batek
eta hamaiketako borobil batek
sendatu zuten dena. Aupa Orixe!

PAULA
OSTOLAZA
TEEP SAMANIEGO
ORIXE

Aulkitik

GOMAZKO PALETAN BANATU DIRA TXAPELAK 
Eskualdeko lau bikote iritsi ziren Gipuzkoako Txapelketako finalera, gomazko paleta moda-
litatean. Lau horietatik bakarrak jantzi zuen txapela, Murua-Iturriotzek osatutako bikoteak,
jubeniletan. Ondorengoak izan ziren emaitzak: jubeniletan, Intxurre 1 (Agirre-Karrera) 20 /
Intxurre 2 (Murua-Iturriotz) 30; nagusien 2. mailan, Hernani 1 (Balerdi-Urdangarin) 30 / Su-
berri 2 (Lasarte-Aranburu) 19; eta nagusien 1. mailan, Hernani (Arrieta-Huizi) 30 / Su-Berri
2 (Galdos-Maiza) 21.  ATARIA

Finalerdiak jokoan
Antton Pebet txapelketan  
I.Garcia Landa  Amasa-Villabona

Behar Zana Pilota Elkarteak anto-
latzen duen Antton Pebet Oroi-

menezkoaren Pilota Txapelketan fina-
lerdietara iritsi dira. Gaur jokatuko da
lehenengo finalerdia, 19:00etan, Bear-
zana frontoian, eta bertan Eneko Maiz
billabonatarrak (Eneko Labakaren or-
dez) eta Arbizuk osatutako bikoteak
Santxo-Elizegiren aurka jokatuko du. 

Bihar goizean jokatuko da bigarren
finalerdia, leku berean, 11:00etan ha-
siko den jaialdian. Lehen partidan,
Jon Urbieta Behar Zanako pilotariak
Gipuzkoako finalurrekoa jokatuko du
buruz buru. Bigarren partidan, Expo-
sito-Lizeaga eta Espinal-Alduntzin
izango dira Antton Pebet Oroimenez-
koaren finalerako txartela lortzeko
lehian. Finala abenduaren 28an joka-
tuko da. 

Kontua da, bi ekimenak aintzat har-
tuta, nire adin-jirakoen – 23 urte – pre-
sentzia izan zela txikiena. Nire ustez,
Euskaraldiaren hamaika egunetan
zenbat txapadun izan diren aztertzea
bezain ezinbestekoa da, biharamune-
ko egitasmoetan zenbat parte-hartzai-
le aktibo izan diren azter-
tzea. Kontzientzia emo-
zio sozialetatik dator. Eta
gure aurrekoek errepre-
siotik jaso zuten, guk be-
rriz, ez dugu gatazkarik
sentitzen. Horren aurre-
an, gazte euskaltzaleen-
tzat kulturgintza da emo-
zio sozial positiboak sor-
tzeko iturria. Villabonan
horren adibide gutxi eza-
gutzen ditut.

Eta hara non datorren hirugarren
kolpea: Hitzolariak. Euskararen Egu-
nerako propio prestatutako ariketa
izan zen, eskualde mailako hitz zaha-
rrak eta berriak pilatzeko helburuare-
kin. Bezperan, Whatsappez gertukoak

animatu nahian aritu eta gero, han ez
zen kuadrillakorik, ez kintakorik. Ezta
txat bidezko erantzunik ere. Bada, di-
namizatzaile bezala jardun nuen Mal-
kar plazan, eta irakurri nituen hitzen
%80 etxeko txikienen uztakoak izan
ziren. Nahiko barre egin genuen Jexu-

xendaritza eta Fucktura
bezalako ateraldiekin.
Egunerokoan euskara
gehien gaztetxoenek era-
biltzen dute, eta hizkun-
tzarekin jolas egin behar
den garaian, berriz ere le-
zioa. 

Ez dakit nola kutsatu
daitekeen hizkuntzarekin
eta kulturarekin entrete-
nitzearen sentsazio goza-

garri hori. Ez dakit nola aldatu daite-
keen desprestigioa eta pasibotasuna.
Eta ez dakit etxeko txikienek irauliko
duten herriko gazteen joera orokorra.
Baina badakit interes handiagoa dute-
la eta baikorragoa naizela eurekin,
gure belaunaldiarekin baino.

Ez dakit

Kontzientzia emozio
sozialetatik dator. Eta

gure aurrekoek
errepresiotik jaso zuten,

guk berriz, ez dugu
gatazkarik sentitzen.

Horren aurrean, gazte
euskaltzaleentzat

kulturgintza da emozio
sozial positiboak

sortzeko iturria. 

B ehin fokua urrutiago ja-
rrita, Villabonako argaz-
ki kezkagarria daukat
bueltaka. Galtzaundi
Euskara Taldeari esker,
azken bi hilabeteak opa-

roak izan dira, herriko kultur ekime-
nei dagokienez. Besteak beste, Min-
tzolan – guretzako Subijana Etxea
oraindik ere – mami handiko bi hitzal-
di izan ziren. 

Lehena, Euskaraldiak utzitako toki-
ko datuei buruzkoa izan zen, Villabo-
nako zenbakiei azpimarra berezia
eginda, herrian geundenez gero. Eus-
kara teknikariak 40 aulki inguru jarri
zituen areto nagusian – kalkuluetan
on samarra naiz, ustez – eta horietako
7 besterik ez ziren bete. Ikustekoa zen
teknikariaren begitartea. Errenkada
formatuan jarri ordez, biribilean eseri
behar izan genuen. Bigarrena, Euska-
ra eta generoa gurutzatzen direnean
izenekoa izan zen. Kasu honetan, es-
kualdeko beste herrietatik ere etorri
zen jendea, – teknikariaren lasaitu
aurpegiak grazia eragin zidan - eta
orotara, 20 lagun inguru bildu ziren. 

IÑIGO OTAEGI
GALTZAUNDIKIDEA

Lanonline ere zerbitzura
Tolosaldea Garatzen Garapen

Agentzian enplegu zerbitzuak so-
rreratik 25 urte egingo ditu aurten lan
eskaintzak kudeatzen eta lana aurkitu
nahi duten pertsonei orientazioa eta
informazioa ematen. Azken urteetan
lan merkatua asko aldatu da eta gaur
egun zerbitzu hori egokitu beharrean
gaude kasuistika eta behar berrietara
egokitzeko.

Gaur egun lanpostu bat edukitzeak
ez du kalitatezko enplegu bat berma-
tzen eta herritarren prestakuntza, in-
formazioa eta orientazioa areagotzea
ezinbestekoa iruditzen zaigu pertsona
hauek beraien egoera hobetu dezaten.
Kalitatezko enplegua sortzeko lan bal-
dintza txarrenetan lan egiten duten
lan eskatzaileekin lan egitea proposa-
tzen dugu lan merkatuari buruzko in-
formazioa eta orientazioa eskainiz.

Legeak ezartzen duenaren arabera-
ko soldata minimoa kobratzen duten
pertsonen kolektibo handi bat identi-
fikatuta daukagu gure zerbitzuan eta
asko dira beraien egoera hobetu nahi
dutenak. Ondorengo baldintzetan
dauden pertsonak sartzen dira:

1.- Ikasketa bukatu berri duten ikas-
leak eta lanean ari direnak praktiketan
edo kalitate gutxiko baldintzetan.

2.- Ikasketarik gabekoak eta lanean
ari direnak. Lanaldi oso batean 900-
1.000  euro baino gutxiago kobratzen
dutenak.

3.- Etxeko lanetan lan egiten dute-
nak etxeko langile egoiliar erregime-
nean aldi bateko lana dela aurretik ja-
kinda. 

4.- Ostalaritzan edo merkataritzan
lan egiten dutenak 900-1.000 euro
baino gutxiagorekin eta lanordu estra
asko sartzen dituztenak.

5.- 45 urtetik gorako langileak 1.000
euro baino gutxiagoko soldatak dituz-
tenak.

Lan baldintzak  hobetu edo lana
aurkitu nahi dutenentzako lanerako
orientazioa eskaintzen dugu, kontra-
tazioen baldintzen inguruko informa-
zioa, lan poltsan izen eman eta forma-
kuntza jasotzeko aukerarekin (gaita-
sun ziurtagiriak, euskara, etab.)

Doako aholkularitza eta bitartekari-
tza eskaintzen diogu, hautaketa pro-
zesuan lagunduz. Tolosaldea Gara-
tzen lanbideko zentro kolaboratzailea
da lan eskaintzen kudeaketan eta ko-
lokazio eta berkolokazio agentzia mo-
duan homologatuta gaude.

Orokorrean kontratatzeko garaian
eskubide eta betebeharren, soldaten,

kontratu moten, oporren, egun eta
ordu libreen, kotizazioen, baimenen,
kaleratzeen edota gizarte laguntzan
alta emateko pausuen inguruan ahol-
kularitza ere eskaintzen diogu bai lan
eskatzaileari baita kontratatzaileari
ere.

Aurrez aurre enplegu zerbitzura gai
hauek lantzera datozen lan eskain-
tzaileak geroz eta gehiago dira. Hala
ere,  badira oraindik bulegora aurrez
aurre etortzen ez diren pertsonak; ko-
txerik ez dutelako, etxeko langile egoi-
liar moduan lan egin eta bulego ordue-
tan etortzerik ez dutelako, lanorduak
gure bulego orduekin kointziditzen
dutelako… Bestalde Tolosaldea 28
udalerrik osatzen dute eta askotan
udalerri txikietatik etortzea zaila egi-
ten zaie.

Horregatik LANONLINE proiektua
martxan jarri nahi dugu etxeetan gure
bulegora iristea oso zaila duten erabil-
tzaileentzat. Gipuzkoako Foru Aldun-
diak diruz lagundutako ekimenez.

Bulegora aurrez aurre joaterik ez dutenentzat aukera berria: Lanonline. ATARIA

BABESTUTAKO EDUKIA

Harremanetarako:

- lan@tolosaldea.eus. 
- 617 854684
- enplegusustapena@gmail.com

BI ERE IZAN
ZIRENEKOA

Larraulgo herriguneko eskolaz gain, inguruko landa eremuetan bazen
beste eskola bat 50.hamarkada hondarrean eta 60koaren hasieran.

Haurren eskolaratzea nekazaritza eremuetan horrenbeste ikuskatzen ez
zen garaian eta irisgarritasuna oztopo, Sorarrain auzoko gurasoek beren

ekimenez martxan jarri zuten eskola eurenean.

Amaia Goikoetxea Azpeitia 

Asteasuko Pello Errota ikastetxearen pean ireki zen be-
rriro ere Larraulen herriguneko eskola txikia duela 11

urte, 2008an. Handik lau urtera ospatu zuen, hain zu-
zen, Eskola Txikien Eguna. Ez zen, ordea, Larraulek es-
kola zuen lehen aldia; eta ez bakarra, gainera. Herrigu-
nean izan zen eskolarik aurretik,
eta handik at, mendiak zeharkatuta
edota Asteasu gurutzatzen duen
errepidea jarraituta, Larraulgo lan-
dek jarraipena dute herri bizilagu-
naren lursailek inguratuta: han ko-
katzen da Sorarrain delako auzu-
nea. Han ere izan zen eskolarik. 
Asteasuko eta Larraulgo lursai-

lek osatzen dute Sorarrain auzu-
nea. Erreka bailaraino iritsita, alda-
pan gora egin eta 2007an Eusko
Jaurlaritzak Kultura Ondasun izendatu zuen Sorarrain
baserriraino iritsita, ezkerretara eginez gero, isilik, bar-
nerakoi, garai batean izan zuen oparotasuna galdu duen
zementuzko aztarna biluziekin egingo dugu topo. Egun
irudikatzen zaila bada ere, oraingo errepidea bera ere

hartzen zuen Sorarrainaundi etxearen lurrazalak. Han
abiatu zuen bidea Sorarrain auzoko eskolak.
Zaila da zehazten noiz hasi zen eskola Sorarrainaun-

din. Urteren bat gorabehera, 1958-1959 urteetan zedarri-
tu dezakegu eskolaren abiapuntua; handik, Goenara eta
Sorarrainera mugitu zen gerora eskola. 60 urte inguru
pasa izanak gertaera haiek modu lausoan oroitzera gara-
matzate, halabeharrez.
Garamatzate edo daramatzate. Sorarrainaundin

maistra lanetan aritutako Gloria Astiasaranekin, etxe-
koak bertakoak ziren Iñaki eta Jone Azpeitia ikasleekin,
eta auzoko ikaskideak ziren Pello eta Maria Jesus Iturbe
neba-arrebekin eta Joxe Migel Usandizagarekin egin
baitugu hitzordua, 60 urtetako denbora lerroa luzeagoa
egin, eta gertaerak gehiago lausotu aurretik.

«Zer egin ume haiekin?»
Nekaezina izan da Gloria Astiasaran zizurkildarra: «Ni
beti zerbait egin beharrekoa izan naiz: gauza bat ez
bada, bestea, baina zerbaiti helduta egon behar izan
dut». Irakaskuntzan urte asko egin ditu: besteak beste,
Zizurkilen sortu eta gerora Villabonara zabaldu zen Je-
susen Bihotza ikastolaren sorreran buru-belarri aritu
zen. Antza, berezkoa duen izaera ekimentsu horren be-
rri bazuten Larraulen. Gaztea, oso gaztea zela hasi zen
Larraulen maistra lanetan Gloria edo Gloriatxo, askok
ezagutzen duten moduan. 
«Zizurkilen katekesia ematen nuen oso gaztetatik, eta

oso ohituta nengoen umeekin lan egiten», hasi da Glo-
riatxo oroitzapenen kutxatik ateratzen. «Egun batean,
Larraulgo auzo batetik gizon bat etorri zitzaidan. Urrun
samar zegoen Sorarrain auzoa deitzen nion hartatik.
Esan zidan, bere seme-alabak eta inguru horretako hau-
rrak Larraulen edo Asteasun zegoen eskolaraino erama-
teko oso txikiak zirela, batez ere neguan. Zer egin ume
haiekin?». Txikien eskolaratzea horrenbeste ikuskatzen
ez zen garaian, 7-8 urte bete arte eskolatu gabe uztea zen
aukeretako bat, edota, eskolaratze goiztiarrago baten
alde, auzora bertara joateko norbait aurkitzea. «Ea ni jo-
ango ote nintzen galdetu zidan. Eskolak emango zizkien
norbait behar zutela, oinarrizkoa irakatsiko ziena, eta,

bederen, ohitura bat har zezatela
arreta jartzeko eta eskola bat zer
zen jakiteko». Hasieran ezezkoa
eman zion Gloriatxok: «Nire gura-
soek ez zuten nahi, oso urruti zego-
ela eta ea nola joan behar ote nuen
haraino... gaizki pasako nuela».
Baina, handik egun batzuetara La-
rraulgo parrokoa zen On Manuel
etorri zitzaion berriro ere Gloria-
txori: «Sorarrain auzoko guraso ba-
tzuekin hitz egin zuela azaldu zi-

dan, eta ume talde bati erakusteko pertsona baten beha-
rra zutela errepikatu zidan hark ere. Jada ezetzik ez
neukan esaterik. Azkenean, baietz, proba egingo nuela
esan nion, eta gero ezin banuen utzi egingo nuela».
Hasieran etorritako gizon haren eta bere familiaren

«Sorarraingoak,
Intxaustikoak,
Abeletxekoak,
Sorarrainzarrekoak... 
Hasi eta berehala bildu
ziren 10-12 bat ume»

LARRAUL
HEZKUNTZA

Ikasle taldea ezkerrean Gloriatxo Astiasaran maistra eta eskuinean
Sorarrainaundiko Urbana Iturzaeta dituztela. PELLO ITURBE

etxean jarri zen lehenik eskola: Joxe Azpeitia eta Urbana
Iturzaetaren etxean, Sorarrainaundin. «Oso gizon ke-
mentsua zen. Horrelako gauzak aurrera eramatea gusta-
tzen zitzaion eta ez zuen berak beldurrik dena egiteko
eta prestatzeko, antolatzeko, edozeinengana joateko.
Gela bat prestatuko zuela esan zuen, eta bere etxean ja-
rriko zuela. Esan eta izan», gogoratu du maistra ohiak.

Hasi eta berehala bildu ziren 10-12 bat ume: «Guztiak
adin bertsukoak ziren, txiki-txikiak. Bateren bat hiru ur-
tekoa izango zen; hiru urtetik sei urtera-edo izango zi-
ren, seguraski».

Goizez eta arratsaldez, haurrak; iluntzean,
gazteak
Hiru bat urte izango zituen Sorarrainaundi etxekoa den
Jone Azpeitiak, eta bost inguru anaia Iñakik: «Oso txikia
nintzen baina orduko begiradatik etxe handia zen, izu-
garri handia. Berritua zegoen orduantxe, eta etxe ederra
zen», gogoratu du Jonek neska txiki haren zapatetan ja-
rrita.

«Herniora begira, eskuineko aldetik sartzen zinen
etxera. Ezkerretara sukaldea zeukan; ganbelak eta ukui-
lua gero; eta eskuineko aldetik, pixka bat gora igota, gela
handi bat zegoen prestatuta, umeentzako komunak ere
jarrita», deskribatu du Iñakik eta gehitu: «Gero etxeko
gelek baserriaren amaierara arte jarraitzen zuten, buka-
eran egongela handi bat zegoela, Asteasuri begira. Ondo
gogoratzen dut negurako butanozko berogailuak ekarri
zirela». «Neguan zoragarrizko tokia zen», oroitu du Glo-
riatxok butanozko berogailuak aipatuta, «gela oso polita
prestatu zuen Joxek, berri-berria, handia, oso argitsua,
eta erdian mahai handi bat genuen: hantxe hasi ginen».

Sorarraingoak, Intxaustikoak, Abeletxekoak, Sora-
rrainzarrekoak... talde oso polita sortu zela gogoratzen
du Gloriatxok. Tartean ziren Intxaustiko Pello eta Maria
Jesus Iturbe neba-arrebak eta Sorarraingo Joxe Migel
Usandizaga: «Olarrea Goikora joaten ginen eskolara or-
durako, eta eskola etxe ondoan jarritakoan, hura utzi eta
auzoan bertan hasi ginen», azaldu du Joxe Migelek.
«Santa Marina ermitaren ondoan zegoen baserria zen
Olarrea Goiko», zehaztu du Pellok. Haiek ere gogoan
dute butanozko berogailua: «Ordurako oso aurreratua
zen hori».

Ume horiek guztiak euskaraz zeuden ohituta, baina
garai hartan gazteleraz egin ohi zen ikastetxe nazionale-
tan, eta haur haiek gerora horietan ondo moldatzeko,
gazteleraz ere trebatzen ziren.

Ez zeukaten jarraitu beharreko material jakinik pres-
taturik, eta oso lagungarriak izaten ziren hasiera haietan
marrazkiak eta abestiak: «Arbel handi bat geneukan eta
han jartzen nuen marrazki bat, eta marrazki haren ize-
naren lehen hizkia euskaraz eta gazteleraz», azaldu du
adibide gisa Gloriatxok. «Asko marrazten eta margotzen
genuela gogoratzen naiz; horretan Pello oso ona zen eta
hari jarraitzen nion», aitortu du Iñakik. Gabonen etorre-
ra, udaberriarena, aitzakia hartuta abestu ere egiten zu-
ten arbelean hitzak idatzi eta irakurriz. Ipuinak ere izu-
garri erabiltzen zituzten: «Antzerki moduan egiten ge-

nuen noizean behin; paperarekin mozorrotu, eta antzer-
kia. Horretan lotsatzen ziren batzuk, bai...». Horrela oi-
narrizko prestaketa hartu zuten ume haiek. Maria Jesu-
sek ere oso gogoan du han horman kaxa batean egoten
zen panpina eta hari liluratuta begiratzen zienekoa.
Edota etxekoandrea zen Urbanaren amak, Juanak, egi-
ten zuen ogia: «Bihurrikeriaren bat ere egin genion...»,
gehitu du Joxe Migelek.

Behatzeko eta arreta jartzeko gaitasuna nabarmen-
tzen du Gloriatxok: «Baserritar umeak oso bizkorrak
dira: ikusi, behatu eta arreta jartzen dute, behatzaile
onak dira. Eta arretaz ingurura begiratuz gero, errazago
ikasten da baita ere».

Goizez eta arratsaldez egiten zituzten eskolak: «Gogo-
ratzen naiz, behin edo behin, bazkaldu eta gero barrura
itzuli nahi ez eta korrika Gloriatxok atzetik harrapatu eta
barrura sartu ninduela», kontatu du Iñakik Sorarrai-
naundiko atarian gaudela, «lizar honen azpian ibiltzen
ginen jolasean...lizar honek istorio asko dakizki!».

Zenbait egunetan, gazte talde bat ere izaten zuen Glo-
riatxok arratsaldeko azken orduan: «19:00etan edo, bes-
te mutil gazte batzuk hartzen nituen; eskatu zidaten ea

LARRAUL
HEZKZUNTZA

www.ataria.eus . 107.6 fm
2019ko abenduaren 20a

helduagoei ere eskola batzuk emango ote nizkien, eta
lauzpabost etortzen ziren. Haiekin ordubete edo pare
bat ordu pasatzen nituen: matematika pixka bat, geo-
grafia, hitz egin... oso formalak eta jatorrak ziren, eta
ikusten ditudanean ilusio handia egiten dit». Etxean
egoten zen Jone txikia ere sartzen zen: «Eskolan pasa-
tzen omen nuen egun guztia. Etxe-
an bertan egonda... niretzako jolas
modukoa zen». Bertako taldeez
gainera, beste herrietako zenbait
ikasle ere joaten ziren txangoa egi-
tera Sorarrain auzora: «Karobia
dago hemen ondoan, eta, esate ba-
terako, Zizurkildik etorri ohi ziren
koskortutako gazteak orduko On
Bartolome apaizarekin», gogora-
tzen dute Azpeitia neba-arrebek.

Sorarrainaundira joateko, Gloriatxok ez zuen nola-
nahiko bidea egiten: «Oraindik ezin dut sinetsi ere egin.
Bidean oso kotxe gutxi ibiltzen ziren eta eskerrak horri.
Gure etxetik, Zizurkildik, bizikletaz joaten nintzen Aste-
asuraino. Erreka bailararen amaieraraino joaten nin-

tzen, eta hantxe bizikleta utzi; gero, oinez jarraitzen
nuen beste ordu erdi batez-edo eskola eman behar nuen
lekuraino. Basoan erabat. Etxerik ez zegoen bitartean,
eta han bai, han beldur pixka bat pasatzen nuen. Baina,
tira, inoiz ez zitzaidan ezer arrarorik gertatu. Baserrita-
rrak ere den-denak ezagutzen nituen. Jendeak pila mai-

te ninduela sentitzen nuen». Itur-
betarrekin eta Joxe Migel Usandi-
zagarekin izandako solasaldian ere
atera da kontua: «Nik ez dakit sasoi
hartako emakumea paraje horieta-
ra nola joaten zen... bazuen meri-
tua. Zeozer ona izango genuen!»,
dio Joxe Migelek.

Iluntzeko eskolak eman behar zi-
tuenean, Sorarrainaundin bertan
geratzen zen lotan Gloriatxo: «Jen-

de oso goxoa zen eta beti han bizi izan banintz bezala
tratatu ninduten. Gogoratzen dut gauetan ni ohera joa-
terako Urbanak poltsa beroa nola prestatzen zidan
gauero. Normalean baserritan nahiko goiz joaten da
ohera baina irakurtzen-edo aritzen nintzen eta beran-

      

«Asteasun ezkilak jo ziren.
Jende asko etorri zen
laguntzera, baina ezin izan
zen ezer egin»

107.6 fm . www.ataria.eus 
2019ko abenduaren 20a

LARRAUL
HEZKUNTZA

Bizikletaz eta oinez, bide luzea egiten zuen Gloriatxok Sorarrainera. A.G.

18 duxeago lokartzen nintzen. Hango esnaera kalekotik
oso ezberdina izaten zen; egun guztian txoriak kanta-
ri...». Gelaren aldamenean zegoen zuhaitzean egoten
zen hontzaren uhuriak ere beldur galanta ematen ziola
aitortu du andereño ohiak: «Barruan balego bezala ari-
tzen zen! Hark ematen zidan izugarrizko beldurra. Hu-
rrengo egunean kontatzen nienean, denak barrez le-
hertzen ziren». Oroitzapen onak ditu Gloriatxok: «Oso
pozik egon nintzen han». 

Goena eta Sorarrainera
1960ko hamarkada hasieran, ordea, erre egin zen base-
rria, eta, ondorioz, eskola: «Etxeak su hartu zuen eta
oso momentu txarra pasa genuen. Umeak neuzkan ge-
lan, butanoa ere bai eta beldur ginen lehertuko ote zen:
bata besteari helduta atera ginen
haurrak eta ni», gogoratu du Glo-
riatxok. 
Urbana etxekoandrea eta solas-

kide izan ditugun etxeko haurrak,
Jone eta Iñaki, ez ziren etxean:
«Urte hartan nire jaunartzea zen
eta neba-arrebak amarekin Do-
nostiara joan ginen niretzako soi-
neko bila», hasi da kontatzen Jone
eta jarraitu Iñakik: «Handik itzuli
eta Zizurkilen Gloriatxoren seni-
deak genituen zain, baserria erre zela jakinarazteko».
Pello gaixorik zegoen egun horretan eta ez zen esko-

lara joan, baina aldameneko baserrian bizita, gogoan
du eguna: «Asteasun ezkilak jo ziren. Orduan ez zegoen
suhiltzailerik egun bezala; jende asko etorri zen lagun-

tzera, baina ezin izan zen ezer egin». Erre zen etxea,
erre zen ikasgela. Erre ziren sendiaren ondasunak,
Joxe Migelen anaiaren jaka berria eta Maria Jesusek
horren begiko zuen hormako panpina. Dena. Azken
momentuan ateratako Juanaren kutxa bat baino ez zen
geratu bere horretan.
Erre eta bigarren edo hirugarren egunera oraindik

ere txingarra zegoela gogoratzen dute: «Goitik baserria
dena erreta ikusten zen, eta oraindik kea botatzen zuen
puntu bat zegoen».
Bailarako Goena baserrira joan ziren handik: «Inor

bizi ez zen baserri zahar bat zen orduan. Prestatu ge-
nuen gela bat, baina urrun samar zegoen eta beldur
handia ematen zidan niri han egotea». Han denbora
gutxi eginda, aldameneko baserri batera pasa ziren:

Sorarrainera, Joxe Migel Usandi-
zagaren sendiaren etxera. «Han
ere prestatu genuen gela, oso-oso
polita, eta hantxe eman genituen
eskolak».
Hango pasadizoren bat ere kon-

tatu  digu Gloriatxok: «Atsedenal-
dira atera ginen eta ume bat falta
zitzaidala ohartu nintzen, baserri
horretakoa bertakoa. Halako bate-
an, enbor beltza baten tankerako
zerbait ikusi nuen... umea zen etxe

hartan zeuden erleek inguratuta. Erabat estalita, han-
karik ere ez zitzaion ikusten. Hango etxekoandrea ate-
ra zen orduan, zartagina eskuan soinua ateraz, eta pa-
per bati su ematen erleak uxatzeko». Kontu handia iza-
ten zuten gerora erleak zeuden tokian ez ibiltzeko.

LARRAUL
HEZKUNTZA

www.ataria.eus . 107.6 fm
2019ko abenduaren 20a

«Gurasoak elkartu eta
bailarako ume horiei
guztiei eskola egokitzea...
gure aurrekoek zenbateko
inplikazio eta borondate
izan zuten 
konturatzen zara»

Mahaiaren bueltan elkartu dira Joxe Migel Usandizaga eta Maria Jesus eta Pello Iturbe neba-arrebak, ezkerretik eskuinera. AMAIA GOIKOETXEA

Gloriatxori Donostiako Antiguara ikastolara joateko
aukera egokitu zitzaion eta erabaki zaila hartu behar
izan zuen: «Pena handia eman zidan: alde batean eske
eta bestean ere bai...». Sorarrain utzi eta Antiguako Ja-
kintza ikastolan hasi zen, ikastolaren mugimenduan.
Gerora, Zizurkilgo Elbarrenan abiatu zen Jesusen
Bihotza ikastolaren sorreran ere aritu zen Gloriatxo.

«Baserritar haiek izugarri arduratu ziren
haurren heziketaz»
«Landa bateko eskola da oso goxoa: jende guztia ezagu-
tzen duzu, ezagutzen zaituzte... are gehiago, zure berri
dakite. Konfiantza handia neukan gurasoekin eta haiek
nirekin», azaldu du Gloriatxok. Alkizako garai hartako
maistrarekin harreman handia nuen eta hark Larraul-
goarekin: «Orduan, oso babestua sentitzen nintzen.
Hara ez zen ikuskatzailerik joaten: gainera, garai hartan,
nahi zuenak lau urterekin hasten zituen haurrak esko-
lan eta nahi zuenak zortzirekin».

«Nik ikasi nuena Gloriatxorekin ikasi nuen. Gero As-

teasura joan ginenean, maistra adinekoa genuen eta
nahi genuen guztia egiten genuen harekin», azaldu du
Maria Jesusek eta jarraitu, «gogo handia jartzen zuen.
Gabonetan ere kantari atera ginenean berak prestatu
zuen dena: mantalak, zapiak, Olentzero...». Joxe Mige-
lek ere bat egiten du hurrengo eskolara nahiko maila
onarekin joan zirela esaterakoan.

Jonek eta Iñakik oso positibotzat jotzen dute eskola
bertatik bertara izan eta horren adin txikitik hasi izana:
«Orduan ez zitzaion eskolari horrenbesteko garrantzirik
ematen, eta gurasoak elkartu eta bailarako ume horiei
guztiei eskola egokitzea... gure aurrekoek zenbateko in-
plikazio eta borondate izan zuten konturatzen zara. Gu-
rasoei izugarri eskertzekoa da hori», bat egin dute biek.

Gloriatxok ere guraso haien ardura eta aurreikuspena
nabarmendu nahi izan ditu: «Baserritar haiek izugarri
arduratu ziren haurren heziketaz, gero, eskola ofizialera
joan behar zuten garairako ez ziren joan ezer ez zekitela,
baizik eta besteekin sarean sartzeko moduan joan ziren.
Horrek asko-asko pozten ninduen».

107.6 fm . www.ataria.eus 
2019ko abenduaren 20a

LARRAUL
HEZKUNTZA

Eskola etxean zuten Jone eta Iñaki Azpeitia neba-arrebek. AMAIA GOIKOETXEA

ARGIZAIOLA,
ARGAZKIAK
PATXADAZ

BEGIRATZEKO
PROPOSAMENA

Aranburu Jauregian daude ikusgai ‘lehiaketen lehiaketaren’ 2018ko edizioan
saritu eta sailkatutako lanak, uftarrilaren 4ra bitarte.

Miriam Garcia Etxeberria 

A rgizaiola Argazkilaritza Saria ez da lehiaketa
arrunt bat, lehiaketen lehiaketa deitzen dio-
te. Izan ere, bertan parte hartzeko beste ar-
gazki lehiaketa baten kredentziala jaso be-

har dute argazkilariek, horrela bakarrik lortu dezakete
gonbidapena. Euskal Herriko Argazkilari Taldeen Fede-
razioak antolatzen du urtero eta argazki ikusgarriak aur-
ki daitezke bertan.

2018ko lehiaketara aurkeztutako
argazki sailkatuak eta irabazleak
Aranburu Jauregian daude ikusgai
urtarrilaren 4ra bitarte, Targazki el-
karteak antolaturiko erakusketan,
hain zuzen ere. Erakusketa ibiltaria
da: urte osoan Euskal Herriko toki
desberdinetatik pasa da, aurreko
urteko argazki saritu eta sailkatue-
kin, eta Tolosan egingo du ibilbide-
ko azken geldialdia. 2019ko erakus-
keta Bilbon ikus daiteke dagoene-
ko, eta 2020ko urterrilean hasiko du
bere ibilbidea, herriz herri.

Hirurogei lanek osatzen dute erakusketa, eta denetik
aurkituko dugula dio Miren Atxaga Targazki elkarteko
lehendakariak: paisaiak, erretratuak, argazkigintza kre-

atiboak, zuri-beltzekoak, kolorezkoak, urbanoak… Sari
nagusia eta bi accesitak jaso zituzten argazkiak erakus-
ketaren sarreran daude jarrita. Sari nagusia Oscar Man-
sok irabazi zuen, La búsqueda izeneko argazkiarekin.
Beasainen bizi den gasteiztarra iaz Tolosa Herria lehia-
ketan epaileetako bat izan zen.

Accesitak Manu Barreiro eta Luis Martinez Aniesak
jaso dituzte. Lehenak Noe in Red 04 lanarekin eta La

Concha argazkiarekin bigarrenak.
«Accesitak ere gure epaileak izan-
dakoak dira beste urteetan», dio
Atxagak. Martinez Aniesa, adibi-
dez, Tolosa Herriako lehen edizio-
ko epaileetako bat izan zen.

Sarituen ondoan Tolosako bi ar-
gazkilariren lan bana ere aurki dai-
teke: Javier Ortizena bata, eta Mi-
ren Atxagarena berarena, bestea.
Hainbat lehiaketatan saria jasotze-
agatik lortu zuten Argizaiolan par-

te-hartzeko gonbidapena.
Erakusketa ikustera joaten denari argazkiak ondo be-

giratzeko eta denbora hartzeko gomendatzen die Atxa-
gak. «Gure bizitza irudiz josita dago gaur egun, bata bes-
tearen atzetik ziztu bizian pasatzen direnak, eta hori de-

«Argazkilaritza
oso gauza intimo
eta bakartia da,
sormen eta
produkzio lan
gehienak bezala» 
MIREN ATXAGA

Argizaiola 2018 Accesit: ‘Noe in Red 04’. MANU BARREIRO

TOLOSA
KULTURA

sikasi egin behar dugu». Argazki bakoitza patxadaz begi-
ratzea proposatzen du, «pentsatzeko, zer esan nahi di-
gun eta zer sentitzen dugun ulertzeko». Irudien hiper-
kontsumoan bizi garela dio Atxagak: «Ikusi egiten ditu-
gu, baina ez ditugu sentitzen, eta horrela ez goaz inora».

Elkarren babesean aritzeko elkartea
Argazkigintzak esperimentatzeko eta filosofatzeko au-
kera handia ematen duela dio Atxagak. Targazki Tolo-
saldeko Argazkilari elkartean biltzen dira gai honetan
zaletuak diren hainbat herritar. Elkartearen abantaila
elkarren babesean aritzea dela dio: «Argazkilaritza be-
rez oso gauza intimo eta bakartia da, sormen eta pro-
dukzio lan gehienak bezala. Oso erraza da gora eta be-
hera ibiltzea, baina elkartearen barruan askoz erraza-
goa da batzuek besteei eustea».
Tolosaldean argazkigintzarako zaletasuna egon ba-

dagoela dio, baina digitala agertu zenetik asko aldatu
dela: «Argazki azkarrak bete-betean sartu dira gure bi-
zitzatan, baina hemen ikusten ditugun argazkiak egi-

teko denbora hartu behar da, pentsatu egin behar da,
begia izan behar da, nolabaiteko heziketa bat behar
da».
Tolosa Herria argazki lehiaketa antolatzen du urtero

elkarteak 2014tik; sei edizio egin dituzte dagoeneko.
Tolosaldean argazki kultura sustatzeko eta Tolosaren
izena argazki munduan ezagutarazteko helburuarekin
antolatzen dute lehiaketa. Targazki Euskal Herriko Ar-
gazkilari Taldeen Federazioko kide izanik, Tolosa He-
rriako irabazleek Argizaiolan parte hartzeko gonbida-
pena jasotzen dute.
Lehiaketaz gain, hitzaldiak, ikastaroak, erakusketak

eta beste hainbat ekintza antolatzen ditu Targazkik. Hi-
lero pintxo-foto izenekoa antolatzen dute: argazkilari
bat gonbidatzen dute hitzaldia ematera eta ondoren
pintxo eta edariekin jarraitzen dute tertulia. Azaroan
makro-argazkilaritza egiten duen Tolosar batekin el-
kartu ziren. «Intsektuei ateratzen dizkie argazkiak nola
egiten dituen azaldu zigun, zer material erabiltzen
duen… oso interesgarria izan zen».

TOLOSA
KULTURA

www.ataria.eus . 107.6 fm
2019ko abenduaren 20a

%30eko deskontua
bilduma berriko eguzkitako betaurreko 

GUZTIETAN
50 € edo gehiagoko PVP-ko eguzkitako betaurrekoetan aplikatzekoa. Galdetu optikan kanpainaren ezaugarriak. Ezin da beste  eskaintzekin batu.

www.multiopticas.com

ZIENTZIAREN TALAIA

Gezurren
iraunkortasuna

L ehen aldiz entzuten dugun in-
formazioa memorian ondo
gordeta geratzen zaigu, batez
ere guk sortu dugun kontake-

tarekin bat datorrenean. Nolabait, in-
formazio jakin batekin kausa-efektu
logiko bat osatzen badugu, geroago in-
formazio hori okerra dela esaten badi-
gute ere, sortu dugun kausa-efektu
hori mantendu egiten da. Istorio logi-
koak gustuko ditugu, nolabait esateko.

Pentsa iragarki batean elikagai osa-
sungarri bati buruzko elkarrizketa bat
ikusten dugula, elikagai hori zein ona
den azaltzen duena. Jarraian, iragar-
kiak elikagaiaren hainbat ezaugarri
ematen dizkigu, balizko albo-ondorio-
ak, edo beste elikagaiekin
izan dezakeen elkarrekintza,
adibidez. Informazio guzti
horrekin, iragarkia ikusi du-
gunok horri buruzko iritzi
bat osatuko du. Hortik den-
bora batera, iragarkian
emandako daturen bat gezu-
rra dela frogatzen bada –eli-
kagaia saltzen duenak berak
atzera egin behar izan duela-
ko, esaterako–, gai izango al
ginateke gure iritzia aldatze-

ko? Ikerketek erakutsi dutenez, kosta
egiten zaigu gure kontakizun logikoen
aurka doazen ideiak onartzea. Anne
Hamby eta bere lankideek kontu ho-
riek aztertu dituzte eta hainbat esperi-
mentu egin dituzte erabakiak hartze-
ko gaitasuna hobeto ezagutzeko. 

Lehenagotik jakina zenez, hasieran
egoki bezala aurkeztu zaigun informa-
zioak gure memoria eta arrazoitzeko
modua baldintzatzen du, nahiz eta ge-
roago informazioa desegokia dela fro-
gatu. Harrigarriena zera da: nahiz eta
gu gai izan gogoratzeko informazioa ez
dela egokia, informazio oker horrek ere
gure memoria baldintzatzen du. Efektu
horri Eragin Jarraituko Efektua deritzo

psikologian. Efektu horren
adibide bat Zientziaren Ta-
laian bertan jarri nuen 2017ko
artikulu batean eta oraindik
gure artean dirau. Txertoen
eta autismoaren arteko lotura
Andrew Wakefield zientzia-
lariaren ikerketa batean oina-
rritzen da, baina, geroago fro-
gatu zen ikerketa hori iruzu-
rra izan zela eta datuak
faltsutu egin zirela aipatuta-
ko lotura ezartzeko. Froga ho-

riek dauden arren, kaltea egina zegoen
eta, egun, hainbat lekutan entzun eta
irakurri daiteke txertoek autismoa era-
gin dezaketela. Asko kostatzen zaigu
hasieran egokitzat hartu dugun infor-
mazioa baztertzea, nahiz eta aurrerago
ikusi informazio hori ez dela zuzena.

Ane Hamby eta bere lankideek
egindako ikerketaren atal batean, bo-
luntarioek poker jokalari baten isto-
rioa irakurri zuten. Istorioak esaten
zuenez, poker jokalaria oso arrakasta-
tsua zen eta beti konbutxa –te berezi
bat– trago bat hartzen zuen pokerrean
jokatzen zuen bitartean. Istorioa ira-
kurri ostean, boluntarioak bitan bana-
tzen ziren. Talde bati esaten zitzaion
ikerketen arabera konbutxak garun-
eraginkortasuna hobetzen duela eta
beste taldeari, aldiz, konbutxa giha-
rrentzako ona zela esaten zioten. Le-
hen taldekoek kausa-efektua aurki-
tzen zuten eta, haien ustez, konbutxa
zen poker jokalariaren arrakastaren
erantzulea. Bigarren taldeak aldiz,
konbutxari buruz emandako informa-
zioak ez zuen balio pokerrean izanda-
ko arrakasta azaltzeko. Jarraian, bi tal-
deei jakinarazten zitzaien emandako
informazioa gezurra zela, hau da, kon-
butxak ez duela eraginik organismo-
an. Hala eta guztiz ere, lehen taldeari
askoz ere gehiago kosta zitzaion
emandako informazioa gezurra zela
onartzea; izan ere, sortu zuten konta-
kizunarekin bat zetorren. Harrigarrie-
na, hala ere, jarraian datorrena da.
Ikerketarekin amaitzean, parte hartu
zuten guztiei edariak eskaini zizkieten
ikertzaileek eta, lehen taldeko kideek
bigarren taldekoek baino gehiagotan
aukeratu zuten konbutxa edatea. Bo-
luntarioek bazekiten konbutxak ez
dauzkala ezaugarri bereziak, bazeki-
ten eman zitzaien informazioa gezu-
rra zela, baina, hala ere, hasieran
emandako informazio faltsuan oina-
rrituta konbutxa edan zuten.

JOSU 
LOPEZ-GAZPIO
KIMIKAN
DOKTOREA ETA 
ZIENTZIA
DIBULGATZAILEA

PIXABAY

Ikerketek erakutsi dutenez,
kosta egiten zaigu gure
kontakizun logikoen aurka
doazen ideiak onartzea

Nahiz eta gu gai izan
gogoratzeko informazioa ez
dela egokia, informazio oker
horrek ere gure memoria
baldintzatzen du

OSTIRALA
ABENDUAK 20

ADUNA
MUS TXAPELKETA
21:30.Euskal Herriko XXII. Mus
Txapelketa. Txulobi elkartean.

ALEGIA
KONTZERTUA
22:30.Onki Xin, Dupla, Xatiro taldeen
kontzertua. Gaztetxean. 

ALTZ0
OLENTZEROTAN JAKIN-MINEZ
22:00.Petti bakarlari nafarraren
kantaldiaz gozatzeko aukera. 5 euro.
Batzarremuñon. 

AMASA-VILLABONA
GABONETAKO AZOKA
09:30.Postuen irekiera, Berdura plazan.
10:00. Kantu jira.
10:30. Herri kirolak, toka eta sokatira.
11:00. Hamaiketakoa.
12:00. Dantza saioa.
12:30. Sari banaketa.
12:45. Postuen itxiera.

AMEZKETA
GAZTELEKUA

17:00.Frontenis txapelketa. Afari-merienda
eta pelikula Gaztelekuan. 

ANOETA
KONTZERTUA
Goizean.San Tomas Eguna dela eta
ikastolako DBH 4ko ikasleek txorizo
pintxoak salduko dituzte. 
18:30.Loatzo Musika Eskolako Gabon
kontzertua, elizan.

BERASTEGI
GABONETAKO FESTA
10:00.Gabonetako festa J.A. Muñagorri
eskolan. 
Ondoren. Hamaiketakoa eta Olentzero eta
Mari Domingiren bisita.

BIDANIA-GOIATZ
TIPI-TAPA
10:30.Herriko boluntarioen laguntzarekin
ibilbideak kalean eta barruan ariketa fisikoa,
hitzaldiak, jokoak... Gazte, heldu zein adinekoei
zuzenduta dago, belaunaldien arteko
harremanak landu nahi baitira. Saioaren
bukaeran hamaiketakoa Kontzeju tabernan.
Izena emateko: 943 681128 edo
saiaz@saiaz.eus. 

IBARRA
GURE ZIRKUA
18:00 / 20:30.Bi saio. Abenduaren 13tik
30era 18 emanaldi eskaniko ditu 2019.
urteari amaiera emateko. Sarrerak salgai
daude www.eventbrite.comatarian eta
Ibarrako Barriola harategian.
PROIEKZIOA
19:00. Agur Etxebestefilma, kultur etxean.
Sarrerak aldez aurretik hartu behar dira
kultur etxean.

LARRAUL
GABON KARAOKEA
17:30-19:30.Gabon karaokea eta
abenduaren 24rako entsegua liburutegian.

OREXA
OSKTIRAL KULTURALAK
22:00.AMAk kontzertuan, Ostatuko
ganbaran.

TOLOSA
KONTZERTUA
11:30.Tolosa izarrez beteta. Nafarroa
etorbidean, Zezen plazaren aurrean. 
18:00.Tolosa izarrez beteta. Rondilla
kalean, Eceiza gozotegiaren alboan,
Sokartean taldearen kontzertua. 
18:30.Tolosako musika eskolako ikasle eta
irakasleen eskutik. Gabon ipuin musikatua
kontzertu solidarioa (sarrera janariaren
truke izaten da). Topic-en.
19:30.Kontzertu berezia eskainiko du
Isidro Larrañaga Akordeoi Orkestrak,
Leidorren.
23:30. Joxe Mendizabalen kontzertua,
Orbela tabernan.
AURKEZPENAK
19:00.Tolosaldeko Autodefentsa
Laboraleko Sarearen aurkezpena. Kultur
etxean.
20:00. Hugoren Gaua liburuaren
aurkezpena, udaletxeko pleno aretoan.
OLENTZAROREN BASOA
17:30-20:10.Abenduaren 16tik 23ra.
Elosegi ParkeaN.  Aldez aurretik ordua
hartu behar da. www.zumardia.eus.
Bisitak 3 eta 8 urte bitarteko haurrentzat
izango dira. Haur bakoitzarekin heldu bat
joan daiteke. Bisitaren iraupena 60
minutukoa.
LIBURU AURKEZPENA
20:00. Hugoren Gaua liburuaren
aurkezpena. Udaletxeko pleno aretoan.

ZIZURKIL
SARI BANAKETA
17:30.Teodoro Hernandorena eta
Booktrailer lehiaketako sari banaketa.
Plazida Otaño liburutegian.

LARUNBATA
ABENDUAK 21

ALTZO
OLENTZEROTAN JAKIN-MINEZ
16:30. Zirko tailerra. Zirika Zirkus taldeko
artistek eskainita. Plazan (eguraldi txarra
bada, eskolako jolastokian). 
Ondoren. Aurpegiak margotzera!
(Udaletxe azpiko lokalean).
20:00. Talo jatea Elordi elkartean. Umeak
eta gaztetxoak. 
21:00. Talo jatea Elordi elkartean. Gazteak
eta helduak.

IBARRA
GURE ZIRKUA
17:00 / 19:30. Zirko emanaldia.

TOLOSA
GABONETAKO AZOKA BEREZIA
Trianguloa plaza, Alondegia plaza eta Plaza
Zaharra hartuko du Gabonetako azoka
bereziak. 80 saltzaile eta artisau. 
09:00.Azoka bereziaren hasiera.
11:00. Konpota banaketa. Berdura plazan
hasita, Tolosako hiru azoka guneetako
saltzaileei banatuko zaie.
11:00. Tolosako erraldoi eta buruhandien
konpartsaren irteera Gernikako Arbola
pasealekutik.
14:00. Azoka bereziaren amaiera.
KALEJIRA
12:00. Musika Eskolako ikasleen
bandarekin kalejira herrian zehar.
FESTA
11:00. Bonberenea 22 urte! Bonberenea

Txaranga kalejira Tolosako kaleetan
barrena.  
14:30.Bazkaria Bonberenean.
BIRZIKLATU AZOKA
16:30-19:30. Antolatzailea: Ana Yurd
elkartea. Postu bat eskatu edo
informaziorako: 622412266 /
ixitin@gmail.com. Berdura plazan.

IGANDEA
ABENDUAK 22

ABALTZISKETA
KANTU ESKEA
09:00. Guraso elkarteak antolatuta,
plazatik aterako dira kantuan aritzeko.

ALEGIA
KONTZERTUA
18:30. Txintxarri Txiki eta Txintxarri
abesbatzen kontzertua, elizan.

ALKIZA
ABENDU KULTURALA
19:00. Gabonetako kontzertua. Herriko
musika ikasleek eskainita. Fagus Alkiza
Interpretazio zentroan.

AMASA-VILLABONA
OLENTZAROREN IBILBIDEA
Amasa-Villabonako haurrek
Olentzaroren ibilbidea egiteko aukera
izango dute. Ibilbidean, kriseilutxo baten
argipean, garai bateko usadioak,
sinismenak eta kontuak berreskuratuko
dira. Aldez aurretik izena emanda
Zunbeltz elkartean.
KONTZERTUA
12:00.Eresargi eta Eresargi Txiki
abesbatza. Doan. Jesusen Bihotza elizan. 
19:30. Ispirit taldea. Gospel kontzertua.
Lide Hernando (ahotsa), Lidia Insausti
(ahotsa), Ainhoa Egiguren (ahotsa), Iñaki
Migel (pianoa), Iñaki Santos (organoa),
Maria Soriazu (baxua) eta Andoni
Etxebeste (bateria). Sarrera: 6 euro. Gurea
antzokian. 

ANOETA
KUKUAK KANTUZ
12:30. Kukuak Kantuz abesbatzaren
emanaldia, elizan.

IBARRA
GURE ZIRKUA
17:00 / 19:30. Zirko emanaldia.

ANTZERKIA
18:00. Erradikalak ginen antzerki
emanaldia, kultur etxean.

TOLOSA
KONTZERTUA
18:00. Joseba Irazoki, 3 tabernan.

ZIZURKIL
JOSTAILU TRUKEA
10:00. Aiztondoko Denbora Bankuak
antolatuta, jostailu trukea. Joxe Arregi
plazan. 

ASTELEHENA
ABENDUAK 23

AMASA-VILLABONA
HAUR ANTZERKIA
17:00. Lur. Xake produkzioak.  Sarrera: 6
euro. Desio bakat bat eskatu ahalko bazenu
zer eskatuko zenuke? Gurea antzokian.

AMEZKETA
IRTEERA
09:30-17:00. DBH1 eta DBH 2koen irteera.
Iruñeko Salting-era. 15 euro ordaindu
behar dira.  Amezketako plazan elkartuko
dira, garraioa Gaztelekuak ordainduko du
eta bakoitzak bere hamaiketakoa,
bazkaria eta aukeran, merienda eraman
beharko du.

ANOETA
TOPAKETA
09:00-13:00. Udal pilota eskolako
topaketa, frontoian.

ASTEASU
TXOTXONGILOAK
16:30. Itzal Titere laborategia, Zurrunka
teatroren eskutik, udaletxean. 5-10 urte
bitartekoentzat.

IBARRA
IRTEERA
LH 1-2. Donostiako Txiki Parkera
eguneko irteera egingo dute,
GazteZuloko eguberrietako
eskaintzaren barruan.
EMANALDIA
17:00. Faustina 2.0: munduko hizkuntzak
emanaldia, kultur etxean, 3-8 urte arteko
haurrentzat. 
20:00. Ibarrako koruaren emanaldia,
Eguzkilore tabernan.

IRURA
TAILERRA
11:00-13:00. Marrazki lehiaketa
Eguzkitxokon HH eta LH 1ekoentzat.
17:00-19:00. Marrazki tailerra LH 2tik LH
6koak arte.

TOLOSA
TXAPELKETA
09:00-20:00.Shanti Gabonetako areto-
futbol txapelketa. Usabal kiroldegian. 
TAILERRA
Erraldoi eta buruhandien tailerra. Txanda
bakoitzean 25 ume. Prezioa: 5 euro. Izen
ematea: www.tolosandco.org. 

10:00-11:30. 4-7 urte. 
11:45-13:15. 8-11 urte. 
15:45-17:15. 8-11 urte. 
17:30-19:00.4-7 urte.
KONTZERTUA
11:30.Tolosa izarrez beteta. Kale
Nagusian, Intziri taldearen kontzertua
izango da. 
18:00.Tolosa izarrez beteta. Emeterio
Arrese plazan, Isidro Larrañaga musika
eskolako ikasleek Gabonetako abestiak
eskainiko dituzte. 
OKUPAZIO EGUNA
22:00.Bonberenea 22 urte! Afaria. 
23:59. Su artifizialak.

107.6 fm . www.ataria.eus
2019ko abenduaren 20a

AGENDA

ZINEMA

‘EL HOYO’
Larunbata (19:30 eta 22:00 ). 

Astelehena (21:00).
Saio guztiek bi euroko 
deskontua izango dute.

Gurea aretoa, Amasa-Villabona. 

‘MR. LINK: JATORRI GALDUA’
Larunbata (17:00). 

Haur zinea.
Leidor antzokia, Tolosa.  

‘ESTAFADORAS DE WALL STREET’
Larunbata (19:30 eta 22:30). 

Leidor antzokia, Tolosa.  

‘INTEMPERIE’
Igandea (19:45 eta 22:00) eta astelehena
(20:30). Astelehena ikuslearen eguna.

Leidor antzokia, Tolosa.  

ERAKUSKETAK

BURATTINIEN MUNDU MIRESGARRIA
Topic (Tolosa).Bisita ordutegia: 10:00-13:00 eta 16:00-
19:00 (astean zehar, astelehenetan itxita).10:00-14:00
eta 15:00-19:00 (asteburu eta jai egunetan). Martxoaren
1a arte.
GIÚ LA MASCHERA 
Topic (Tolosa).Otsailaren 27a arte. 
ORIGEN. EMAUS
Topic (Tolosa).Otsailaren 7a arte. 
LA IMPORTANCIA DE ESTAR
GKo galeria (Tolosa).La importancia de estar. Luce. Otsailaren 22a arte.
ARGIZAIOLA
Aranburu jauregia. (Tolosa).Urtarrilaren 4a arte.
PATCHWORK ETA JOSTE LANAK
Aranburu jauregia. (Tolosa).Urtarrilaren 5a arte. Karmele Mertzeriaren eskutik.
BIGARREN MAILAKO ERREFUXIATUAK
(Alkiza).Antonio Ruiz fotokazetariaren erakusketa. Abenduaren 31 arte.
ADI! ESKUIN MUTURRAREN GORAKADA
Liburutegia (Anoeta).Abenduaren 20a arte. SOS Arrazakeriak.
Gurea (Amasa-Villabona).Abenduaren 16tik 19ra. SOS Arrazakeriak.
GUREAK ERE BADIRA ADINGABE HORIEK
Plazida Otaño liburutegia (Zizurkil).SOS Arrazakeriaken eskutik. Abenduaren 20a arte.

28 J ostailu edo garraiobide bat baino
gehiago da niretzat bizikleta. Be-
rarekin hazi eta hezi ninduten, bi-
zitzan bidelagun izatera iristerai-

no. Txikitan, bizikletarekin jolasten gi-
nen auzoan, eta etxeari ematen genion
buelta, nork azkarren, le-
henengo alde batera, bes-
tera gero. Belatetik Ama-
rotzera eta San Estebandik
Santa Luziara, Tolosa txiki
egiten zitzaigun abentura
bila. Dibertigarria zen bi
gurpilen gainean ibiltzea,
eta ikaragarri aske sentia-
razten ninduen.
Nerabezaroan, jolase-

an aritzetik lehiatzera
pasa nintzen, egunero-egunero entre-
natzera ahizpekin eta aitarekin. Kiro-
lak eskatzen duen diziplina, lana eta
esfortzua zer zen ikasi nuen. Euria
goian-behean, hotz edo bero egin
arren, kilometroak eta kilometroak egi-
ten genituen, N1 errepidean!
Garai hartan ez zen errepiderik segu-

ruena izango, baina ez zegoen beste au-
kerarik, luze entrenatu eta igoerak
saihestu nahi izanez gero. Hala ere,
inoiz ez dut beldurrik sentitu. Hori bai,
zentzumen guztiak erne-erne erama-
ten irakatsi zigun aitak, eta ezinbeste-

koa zen trafiko-arauak errespetatzea is-
tripuak saihesteko.
Gaur egun, ordea, aitortu behar dut

kirioak dantzan ibiltzen naizela bizikle-
tan, ez errepidean, baizik eta herriko bi-
degorrietan, lanerako edo etxerako bi-

dean. Gaur egun ez naute
auto-gidariek beldurtzen;
gaur egun bizikletan ibil-
tzen diren gazte eta ez hain
gazte arduragabeek beldur-
tzen naute. Goizeko lehen
orduan edo arratsaldeko az-
ken orduan, ilun dagoene-
an, hortxe joaten dira asko
eta asko argirik gabe, kasko-
rik ez buruan, aurikularrak
belarrietan, batzuk mugiko-

rra eskuetan —erantzungo diezue be-
randuago zuen Whatsapp-ei, mese-
dez!—. Inondik inora, jarrera desegoki
eta oso arriskutsuak!
Ama eta irakasle naizen aldetik, saia-

tzen naiz bizikletan seguru ibiltzen ira-
katsi eta eredu ona ematen seme eta
ikasleei, baina ez da lan erraza, helduok
jarrera okerrak izaten baditugu bizikleta
gainean. Bidegorri-sarea badaukagu —
egia da badela zer hobetua—, baina gure
esku ere badago bidegorrietan segurua-
go ibiltzea. Izan dadila bizikleta garraio-
bide seguru eta jasangarria gure herrian.

AINHOA
ARTOLAZABAL
IRAKASLEA

Arriskua bidegorrian

Gaur egun ez naute 
auto-gidariek

beldurtzen; gaur egun
bizikletan ibiltzen diren

gazte eta ez hain gazte
arduragabeek

beldurtzen naute

ALEX GOIKOETXEA

Zenbat momentu
Oroimenean
Zenbat maitasun
Hitz bakarrean
Zenbat esker on ta
besarkada
Negar malkoen atzean
Ezerezetik bihurtu nauzu
Gaur naizen hori, funtsean
Ez ahaztu aurrerantzean
Zu bezelako izan nahi nuke
Haundiago naizenean

Doinua
Trumoia ortzi

beltzean hoska

Zuri

Iritzia

107.6 fm . www.ataria.eus 
2019ko abenduaren 20a

IRITZIA

A urreko batean, adiskide ba-
tek kritika bat egin zidan. Eta
ez, behar bada ez nuen oso
ongi hartu baina, aizue, per-

tsona naiz. Hori gutxi balitz, hala ere,
ni errematatzeko edo,
esan zidan kritikarekiko
ikuspegi okerra neukala
eta kanpoko iritziek
modu positiboago batean
eragin beharko lidakete-
la. Kritika gauza sanoa
dela eta ez haserretzeko.
Ados. Har dezadan arnas.

Ez dizuet esan baina
adiskide hau funtziona-
rioa da. Administrazio
publikoko langilea, lan-
bizitza osorako soldata ziurtatuta
duena. Esan nezakeen lana dela beti-
rako seguru daukana; baina ez, esan-
go dut soldata daukala seguru. Ze fun-
tzionarioek, lana lana… Zuzen fitxatu
bai, sartzeko eta, fijatu bazarete, baita
ateratzerako ere. Eta goizeroko pizga-
rri-bero-goxoa ateratzen duen makina
ere ondo dakite non dagoen. Baina

zure kezka edo eskaria zein departa-
mendutara bideratu behar duten,
hori ez dute beti jakiten. Edo ez dute
jakin nahi. Edo ekarri paperak baina
goizean, ze arratsaldean ez gaude.

Eta e-mailez ere ez bidali
ze kopia konpultsatua
behar da. Edo guk beti
horrela egin izan dugu
eta orain ez gara alda-
tzen hasiko. Eta ikastaro
hori borondatezkoa
bada, ia hobeto hemen
geratuko gara goizeroko
pizgarri-bero-goxoa ate-
ratzen duen makinaren
ondoan. Eta hemen ere
ondo-ondo ez bagaude,

egon lasai, ze akaso hartuko dugu
baja txiki bat. Edo handia. Arazorik
gabe.

Ez dakit nire adiskide funtziona-
rioak hau irakurriko duen edo ez. Bai-
na, hala bada, jakin ditzala hiru gau-
za; ez nintzela benetan ari, saiatuko
naizela kritikak onartzen eta bere
funtzionarioan, asko maite dudala.

JULEN TELLERIA
HIZTUNA

Funtzionario horri

Ez dizuet esan baina
adiskide hau
funtzionarioa da.
Administrazio
publikoko langilea, lan-
bizitza osorako soldata
ziurtatuta duena. esan
nezakeen lana dela
betirako seguru
daukana; baina ez,
esango dut soldata
daukala seguru

POEMA KARLOS LINAZASORO

Hi bakarrik falta haiz munduan
Hi bakarrik falta haiz munduan,
zeruko eta lurreko,
eta nire alboan bostetan,
bularrez dena izan dadin barru-barrutik oso,
aberri baten musika eta ekuatorea,
hi, kuttun, eta beste inor ez.

Zer dela eta zer dela orduan haiz
asmakizun baten elurra
eta ez haiz inoiz amaiera zorioneko
baten argazkia edo musua,
horixe soilik falta badin munduak
oilagor guztiak dantzan jartzeko
eta ni hiri so betiko gelditzeko
eta eskuetako erreka zuriak izarretan blai?

EGURALDIA

OSTIRALA
Giro nahasiagoa. Goizean fronte ba-
ten eta mendebaldeko haizearen era-
ginez, euri zaparrada batzuk izango
ditugu. Eguerditik aurrera haizeak
hego-mendebaldera egin, atertzen
hasiko da eta ostarte batzuk zabaldu-

ko dira. Termo-
metroek behera
egin eta 12-14 gra-
du  bitartean joko
dute goia.

LARUNBATA
Giro nahasiarekin
jarraituko dugu.
Goizaldean eta
goiz erdirarte ho-
dei asko izango

dugu eta euri pixka bat ere botako du.
Eguneko erdiko orduetan hego-men-
debaldeko haizearekin lasaialditxo
bat izango da, non ateri egongo den
eta ostartetxoren bat zabalduko den.
Arratsaldean ordea haizeak mende-
baldera egin eta euritara joko du be-
rriz, tarteka zaparrada mardulak bo-
taz. Mendebal, hego-mendebaldeko
haize zakarraren eraginez maximoak
igo eta 19-21 gradu oso epeletan koka-
tuko dira.

IGANDEA
Hego-mendebaldeko haize zakar edo
oso zakarrak jarraipena izango du.
Horrekin, nahiz termometroak zer-
txobait jaitsi, giro epelarekin jarraitu-
ko dugu, non maximoek 16-18 gradu
bitartean joko duten goia. Zeruan al-
diz hodei asko izango da egun osoz eta
tarteka-tarteka zaparrada ahul batzuk
botako ditu, gehienbat arratsaldean,
nahiz eta, litrotan oso euri gutxi izan-
go den.

FARMAZIAK

ABENDUAK 20, OSTIRALA
TOLOSA
Egunekoa.Olarreaga Aranburu, I. 
Korreo kalea, 2.  Telefonoa: 943 67 01 28.

ABENDUAK 21, LARUNBATA
TOLOSA
Egunekoa. Jesus Mari Etxebeste Elosegi.
Gernikako Arbolaren lorategiak, 3. 
Telefonoa: 943 65 10 40.

ABENDUAK 22, IGANDEA
TOLOSA
Egunekoa. Isidoro Santamaria Marijuan.
Nafarroa etorbidea, 2. 
Telefonoa: 943 65 46 10.

ABENDUAK 23, ASTELEHENA
IBARRA
Egunekoa.Leyre Lejeune Maset. 
Euskal Herria, 24. Telefonoa: 943 67 32 74.

ZERBITZUAK
TOLOSALDEA

EGUNERO GAUEKO
GUARDIAKO FARMAZIA: 

TOLOSA • Lurdes Azpiroz Galarza 
Amarotz auzunea, 9.  Tel.: 943 67 51 18.

ATARIA 
IRRATIA
OSTIRALA
09:00. Pasahitza Eguraldiaren iragarpena
Iker Ibarluzearen eskutik, agenda,
Galtzaundiren Hitzez Hitz Igor Agirrerekin
eta Marijose Aranguren ekonomilaria. 
12:00. Entzuteko jaioak Musika tartea.
16:00.Zebrabidea Arrosa sareko magazina.
18:00.Goizeko saioen onena.
20:00. Kantazgora Tolosaldeko musikarien
proposamenekin osatutako musika saioa.
21:00. Aire biziak Musikaz, Joxi Ubeda.
LARUNBATA
10:00.Trikiti musika.
12:00. Hauspo artean Trikitiari buruzko
saioa Eneritz Aulestiarekin.
16:00. Gure txokotik Elkarrizketen tartea .
18:00. Entzuteko jaioak Musika tartea.
21:00. Playback Ataria Musika saioa,
Adriana Gaultierrekin.
IGANDEA
10:00.Goizeko saioen onena.
14:00. Hari Naizela Bertsolaritzari buruzko
saioa, Imanol Artola Felix-ekin.
16:00. Entzuteko jaioak Musika tartea.
18:00. Kantazgora Tolosaldeko musikarien
proposamenekin osatutako musika saioa.
ASTELEHENA
09:00. Pasahitza Azken egunetako
elkarrizketen errepikapenak.
12:00. Entzuteko jaioak Musika tartea.
16:00.Zebrabidea Arrosa sareko magazina.
18:00.Goizeko saioen onena.
20:00. Hauspo artean Trikitiari buruzko
saioa Eneritz Aulestiarekin.

107.6fm
www.ataria.eus

Urtarrilaren 7an bueltatuko da
ATARIA IRRATIA

ohiko programaziora

IRAGARKI 
LABURRAK
ALOKAGAI

Pisukide bila. Pisukide bila nabil. Etxebizitza
bi pertsonentzat Iruran, gela bat  alokatzen
dut. Argitsua, berria eta altzariekin.
Pertsona ez erretzailea eta arduratsua
izatea beharrezkoa. 350 euro + gastuak,
erdibana. Harremanetarako: 606 011526.

LAN ESKAINTZA
Ile apaintzailea. Irrika ileapaindegiak
espereintziadun ile apaintzaile bat behar
du, arratsaldetan lan egiteko. Lanaldi erdia.
Interesa duenak deitu 943 508493ra.
Zerbitzari eta sukaldaria. Tolosako
sagardotegi batean, txotx denboraldirako,
langilea behar da zerbitzari eta sukaldari
lanak egiteko. Interesa dutenek dei
dezatela 660 654317 telefonora.

• Zure iragarki laburra argitaratzeko 
deitu 943 65 56 95 telefono zenbakira, 
idatzi ataria@ataria.eushelbidera edo pasa
ATARIA-ko bulegotik.

28 KANALA
OSTIRALA
13:30. Gaurkoan Tolosaldetik.
12:30. Elkarrizkettap (Fernando Perez).
17:30. Gaurkoan Tolosaldetik.
21:30. Gaurkoan Tolosaldetik.
22:00. Hiri baratzea.
22:30. Onein.
23:30. Gaurkoan Tolosaldetik.

URTE ASKOAN !
Zorionak Anabel 
Maite zaituztegu.

ZORIONAK IZEBA !

Zorionak Intza. Ondo pasa zure egunean.

Gaur sarrerak eskuratzeko azken eguna
Atarikideentzat

